
Māmas laiks 
 

Ka bovau maža, 

nikāp nagaliejau suprastė, 

kumet mona māma ėlsas. 

Ātminu – mon jau mėigs lėp 

i akės, vuo ana dā lėikt tas  

susiūtė, anas suveizietė,  

trets pabėngtė... 

Rīta veizo – vėskas tvarkuo, 

vuo māma, kap i vakar,  

tuokė patė gīva. 

Šindėin patė esu māma, 

Pondėivou diekou, jau trijūn  

vakutieliu. Anėi na vėina sīkė  

monės teiraujēs: ,,Māma, kumet  

tu mėigti?“ Tumet tik pajunto, 

ka mona veids momėntalē 

pasėstrajėj šīpsena, vuo iš patėis 

vėdaus kėlst tuoks 

dīdelis džiaugsmos, ka  

galio pratėnstė sāva  

giminies muotėnu 

a t m ė n ė m a...  

 


